
Deliberatzione de su Consigiu Comunale

Numeru 36 de su 22/12/2020

Ogetu: BALIDATZIONE E APROVATZIONE DE SU PIANU ECONOMICU FINANTZIARIU
RELATIVU A SSANNU 2020, PREDISPOSTU IN CUNFORMA A SA DELIBERATZIONE DE
S’AUTORIDADE DE REGULATZIONE PRO ENERGIA RETES E AMBIENTES (ARERA)
443/2019/R/RIF E MMLILIL.

S’annu duamigia binti, sa die bintiduos de su mese de nadale, in sa sala de sas
Adunantzias, a sas 17:00, in setziada Ordinaria, Publica, in Prima Cunvocatzione,
fata chi siat s’osservantzia de sas formalidades prescritas, s’est reunidu su
Consigiu Comunale.

Fatu s’apellu resurtant:

MANAI GIOVANNI BATTISTA

MASALA ANTONELLO P MURRU STEFANO A

SOTGIA DANIELA P FRESI GIOVANNI STEFANO P

GONNELLA SILVIA P AGNONE GUIDO A

NORIA BASTIANA P SECHI DOMENICA A

PIRAS PIETRO P DETTORI STEFANO P
A

Presentes n. 8 Ausentes n. 3

Partétzipat a sa setziada su SEGRETARIU Comunale SONNU SILVIA, cun funtziones
consultivas, referentes, de assistentzia e verbalizatzione.

Su Sindigu ANTONELLO MASALA in sa calidade sua de Presidente, averiguadu su numeru
legale de sos interbénnidos, decrarat aberta sa setziada e invitat sos Consigeris a



Ogetu: VALIDATZIONE E APROVATZIONE DE SU PIANU ECONOMICU FINANTZIARIU
RELATIVU A S’ANNU 2020, PREDISPOSTU IN CUNFORMA A SA DELIBERATZIONE DE
S’AUTORIDADE DE REGULATZIONE PRO ENERGIA RETES E AMBIENTES (ARERA)
443/2019/R/RIF E MMLILII.

SU CONSIGIU COMUNALE

In abertura de setziada si dat atu chi sa matessi benit acumprida a manera partziale in videu-
cunferentzia essende sos seg. Piras Pietro e Dettori Stefano (Consigeris), cullegados in modalidade
videu-cunferéntzia in cantu impossibilidados a interbénnere pro more de s’emergéentzia, chi sa
setziada benit acumprida cun sas protzeduras istabilidas cun su Decretu de su Sindigu n. 5 de su
05.11.2020;

Bidu

- su decretu legislativu 3 de abrile de su 2006, n. 152 chi cuntenit “Normas in materia
ambientale

- Su Decretu de su Presidente de sa Republica 27 de abrile de su 1999, n. 158, “Regulamentu chi
cuntenit normas pro s’elaboratzione de su metodu normalizadu pro definire sa tarifa de su
servitziu de gestione de su tziclu de sos refudos urbanos™;

Bida

- sa lege 27 de nadale de su 2017, n. 205, chi cuntenit « Bilantziu de previsione de s’Istadu pro
s’annu finantziariu 2018 e bilantziu pluriennale 2018-2020 », chi at atribuidu a s’Autoridade de
Regulatzione pro Energia Retes e Ambientes (ARERA) compitos de regulatzione puru in su setore
de sos refudos;

- sa deliberatzione ARERA de su 31 de santugaine de su 2019, 443/2019/R/RIF, chi cuntenit
“Definitzione de sos critérios de reconnoschimentu de sos costos efitzientes de investimentu de su
servitziu integradu de sos refudos pro su periodu 2018-2021" e su Allegadu A relativu chi cuntenit
su “Meétodu tarifariu servitziu integradu de gestione de sos refudos 2018-2021, MTR”;

- sa lege 27 de nadale de su 2013, n. 147, chi cuntenit « Dispositziones pro sa formatzione de su
bilantziu annuale e pluriennale de s’Istadu, Lege de istabilidade pro s’annu 2014 »;

Bidu:

- S7articulu 1, comma 654, de sa L. 147/2013 su cale disponet chi pro su servitziu de regorta e
eliminatzione de sos refudos « in ogni casu devet éssere assigurada sa cobertura integrale de
sos costos de investimentu e de esertzitziu relativos a su servitziu, torrende a cumprendere puru
sos costos segundu s’articulu 15 de su decretu legislativu 13 de ghennargiu de su 2003, n. 36, a
esclusione de sos costos relativos a sos refudos ispetziales a s’eliminatzione issoro providint a
ispesas propias sos produtores relativos chi nde cumproant su tratamentu avéennidu in
cunformidade a sa normativa vigente”;

- Sarticulu 1, comma 683 de sa L. 147/2013 su cale disponet chi « su Consigiu Comunale devet



aprovare, intro de su termine fissadu dae normas istatales pro s’aprovatzione de su bilantziu de
previsione, sas tarifas de sa TARI in cunformidade a su pianu finantziariu de su servitziu de
gestione de sos refudos urbanos, redatzionadu dae su sugetu chi acumprit su servitziu matessi e
aprovadu dae su consigiu comunale o dae atera autoridade cumpetente a norma de sas leges
vigentes in materia”;

- s’art. 1, comma 169, de sa Lege n. 296/2006, segundu su cale sos entes locales deliberant sas
tarifas e sas alicuotas de sos tributos propios intro de sa data fissada dae normas istatales pro sa
deliberatzione de su bilantziu de previsione e chi custas deliberatziones, puru si aprovadas a
manera imbeniente a su cumintzu de s’esertzitziu, bastat chi intro de su términe indicadu in
antis, ant efetu dae su 1 de ghennargiu de s’annu de riferimentu;

- s’art. 53, comma 16, de sa Lege 23 de Nadale de su 2000, n. 388, gasi comente modificadu dae
s’art. 27, comma 8, de sa lege 448/2001, chi disponet, in déroga a s’art. 52 de su D.Lgs n.
446/97 e a s’art. 3 de s’Istatutu de su contribuente chi “su términe pro deliberare sas alicuotas e
sas tarifas de sos tributos locales, cumpresa s’alicuota de s’additzionale comunale a s’IRPEF
segundu s’art. 1, comma 3, de su decretu legislativu 28 de cabudanni de su 1998, n. 360, chi
cuntenit istitutzione de una additzionale comunale a s’IRPEF, e modificatziones imbenientes, e
sas tarifas de sos servitzios publicos locales, e puru pro aprovare sos regulamentos relativos a
sas intradas de sos entes locales, est istabilidu intro de sa data fissada dae normas istatales pro
sa deliberatzione de su bilantziu de previsione. Sos regulamentos subra de sas intradas, puru si
aprovados a manera imbeniente a su cumintzu de s’esertzitziu bastat chi intro de su téermine de
su cale subra, ant efetu dae su 1 de ghennargiu de s’annu de riferimentu”;

- su D.L. 34/2020, comente mudadu in lege, chi at fissadu a su 30 de cabudanni de su 2020 su
termine de s’aprovatzione de su bilantziu de previsione de sos entes locales 2020/2022;

- su decretu de su Ministeriu de s’Internu de su 30 de cabudanni de su 2020, chi cuntenit
“Diferimentu de su términe pro sa deliberatzione de su bilantziu de previsione 2020/2022 de
sos entes locales dae su 30 de cabudanni de su 2020 a su 31 de santugaine de su 2020”;

Bidu su Decretu lege 18 de su 17 de martzu de su 2020 chi cuntenit « Mesuras de potentziamentu
de su Servitziu sanitariu natzionale e de sustennu economicu pro familias, traballadores e impresas
connessas a s’emergentzia epidemiologica dae COVID-19 ».

Cunsideradu chi s’articulu 107 de su decretu in antis naradu, a su comma 5, previdit chi « sos
comunes podent, in deroga a s’articulu 1, comma 654 e 683, de sa lege 27 de nadale de su 2013, n.
147, aprovare sas tarifas de sa TARI e de sa tarifa currispetiva adotadas pro s’annu 2019, puru pro
s’annu 2020, providende intro de su 31 de nadale de su 2020 a sa determinatzione e aprovatzione de
su pianu economicu finantziariu de sos servitzios refudos (PEF) pro su 2020. Su conguagliu
eventuale tra sos costos chi resurtant dae su PEF pro su 2020 e sos costos determinados pro s’annu
2019 podet essere partzidu in tres annos, a decurrere dae su 2021.

Chi cun deliberatzione propia n. 21 de su 30/07/2020 sunt istadas aprovadas sas tarifas TARI pro
s’annu 2020 in sa mesura matessi previdida pro s’annu 2019 e est istadu dadu atu de si avaléssere
de sa facultade cuntzessa dae su comma 5 in antis naradu de s’articulu 107 de aprovare su PEF annu
2020 intro de su 31/12/2020;

Bidu su pianu finantziariu grezu e sos allegados relativos perbénnidos dae su Gestore

Bida sa boza de pianu finantziariu pro s’annu 2020 segundu s’allegadu A) de sa deliberatzione
presente, chi nde costituit parte integrale e sustantziale

Achisidos sos parres favorévoles suta de su profilu de sa regularidade técnica in cunforma a s’art.
49 de su D.Lgs 267/2000, inoghe allegados;

Protzedidu a votatzione otenende su resurtadu sighente:



Contrarios N. 1 (Fresi);

Favorévoles N. 7

DELIBERAT

1) pro sas motivatziones in premissa, de balidare e aprovare s’allegadu A) de sa deliberatzione
presente, de sa cale nde costituit parte integrante e sustantziale, chi cuntenit su Pianu
fianntziariu de sos costos finantziados dae su tributu comunale subra de sos refudos pro
s’annu 2020;

2) de trasmitere, pro mediu de sa piataforma online aposita pro sa trasmissione de sos atos de
s’Autoridade de Regulatzione pro Energia Retes e Ambiente, copia de su Pianu Economicu
Finantziariu relativu a s’annu 2020, sa Relatzione de acumpangiamentu predisposta
segundu s’ischema frunidu in s’Apenditze 2 de su MTR, sas declaratziones de beridade de
su gestore predispostas segundu s’ischema segundu s’Apenditze 3 de su MTR, e sa
relatzione segundu s’articulu 8, comma 3 de su DPR 158/99;

ALLEGADU 1)

- PEF“REDATZIONADU” DAE SU GESTORE

- RELATZIONE REDATZIONADA DAE SU GESTORE

- DECLARATZIONE DE BERIDADE REDATZIONADA DAE SU GESTORE
- PEF FINALE REDATZIONADU DAE SU COMUNE

- RELATZIONE REDATZIONADA DAE SU COMUNE

- DECLARATZIONE DE BERIDADE REDATZIONADA DAE SU COMUNE



IN ORDINE A SA REGULARIDADE TECNICA si esprimit parre Favorévole

Su Responsabile De Servitziu
F.du Antonello Masala

SU PRESIDENTE SU SEGRETARIU COMUNALE
F.du Antonello Masala F.du Silvia Sonnu
Tzertifico chi copia cunforme de su verbale presente benit publicada dae su ------ pro 15 die s a

fila in su situ istitutzionale de custu Comune cun progressivu de publicatzione n. 0, atzessibile a
su publicu (Art. 124 de su T.U.E.EL. e art. 32, comma 1, de sa lege 18 de lampadas de su 2009,

n. 69).
SuU

F.du

Sa deliberatzione presente est divénnida esecutiva:
X Pro declaratzione de esecutabilidade immediata (Art. 134, comma 4, de su T.U.E.L.).

Pro decursu de sas deghe dies dae sa publicatzione (Art. 134, comma 3, de su T.U.E.L.).

Monteleone, Su Responsabile de sa Publicatzione
F.du

Tradutzione de s’operadora de s’isportellu linguisticu de Monteleone
Maria Leonarda Correddu




